AMALAN KEPIMPINAN ISLAM PENGETUA DAN PERKAITANNYA
TERHADAP ATRIBUT KOMUNITI PEMBELAJARAN PROFESIONAL

AHMAD MARZUKI MOHAMAD

Tesis ini dikemukakan sebagai memenuhi
syarat penganugerahan ijazah

Doktor Falsafah (Pengurusan dan Pentadbiran)

Fakulti Pendidikan

Universiti Teknologi Malaysia

JULAI 2013



axs ) Cpas I Al s

Dedikasi untuk mereka yang amat berjasa kepada diri dan kejayaan ini

Ibubapaku
Jutaan terima kasih atas pengorbanan mendidik diri ini

Isteri tercinta
Jutaan terima kasih atas tiupan semangat, dorongan, bantuan,
doa dan ikatan kasih sayang yang tulus

Anak-anak yang disayangi

Jutaan terima kasih atas catatan motivasi dan doa kalian

1S 1 ) S



PENGHARGAAN

Dengan nama Allah yang Maha Pengasih lagi Maha Penyayang. Segala
pujian bagi Allah SWT pemilik sekalian alam dan selawat serta salam ke atas
junjungan besar Nabi Muhammad SAW, keluarga baginda, para sahabat dan seluruh

muslimin dan muslimat.

Alhamdulillah lafaz kesyukuran dipanjatkan kehadrat ilahi kerana di atas sifat
al-Rahman dan al-Rahim-Nya membolehkan tesis ini dapat disiapkan. Sekalung
penghargaan dan ucapan ribuan terima kasih saya ucapkan kepada kedua-dua
penyelia saya, Dr. Lokman Mohd Tahir dan Prof. Madya Dr. Azhar Muhammad di
atas tunjuk ajar, bimbingan, teguran, dan dorongan yang berterusan sehingga saya

dapat menyelesaikan penulisan tesis ini.

Saya mengucapkan penghargaan kepada Dr. Abdul Jalil Ahmad & Ust.
Syamsul Shah Tarjo daripada Bahagian Pendidikan Islam, Kementerian Pelajaran
Malaysia atas kerjasama mempermudahkan penyelidikan ini dilakukan di SMKA
seluruh Semenanjung Malaysia. Ucapan penghargaan juga ditujukan kepada
pegawai-pegawai di bahagian Perancangan dan Penyelidikan Dasar Pendidikan,
Kementerian Pelajaran Malaysia, bahagian Pendidikan Islam, Kementerian Pelajaran
Malaysia, Jabatan Pelajaran Negeri Johor, pengetua-pengetua, guru-guru penolong

kanan dan semua guru yang terlibat dalam kajian ini.

Buat akhirnya saya turut merakamkan ucapan terima kasih kepada semua
yang terlibat sama ada secara langsung atau tidak langsung dalam usaha saya
menyiapkan tugasan ini. Semoga Allah SWT mengganjari kalian dengan limpah

rahmat-Nya.



ABSTRAK

Kajian ini bertujuan untuk mengenal pasti amalan prinsip kepimpinan Islam
dalam kalangan pengetua di Sekolah Menengah Kebangsaan Agama (SMKA).
Kajian turut mengenal pasti sama ada atribut Komuniti Pembelajaran Profesional
wujud dalam kalangan komuniti SMKA. Selain itu kajian turut mengkaji apakah
prinsip dalam kepimpinan Islam yang menjadi peramal yang signifikan terhadap
pelaksanaan atribut Komuniti Pembelajaran Profesional. Kajian secara mixed
method ini menggunakan reka bentuk penjelasan berturutan yang dibahagikan
kepada dua fasa. Pada fasa pertama, kajian secara kuantitatif dilakukan dan data
yang diperolehi bertindak sebagai sumber utama Kkajian. Kajian fasa kedua
melibatkan pengumpulan data secara kualitatif yang bertindak sebagai data
sokongan. Instrumen yang digunakan dalam kajian ini berbentuk soal selidik, temu
bual dan pemerhatian. Nilai ketekalan dalaman (Alpha cronbach) dari kajian rintis
untuk soal selidik prinsip kepimpinan Islam ialah 0.97 sementara nilai ketekalan
dalaman (Alpha cronbach) untuk soal selidik School Professional Staff as Learning
Community Questionnaire pula ialah 0.96. Responden dalam kajian ini melibatkan
seramai 8 orang pengetua, 8 orang guru penolong kanan dan 610 orang guru yang
mewakili SMKA dari zon utara, timur, barat dan selatan Semenanjung Malaysia.
Analisis statistik kajian ini menggunakan perisian SPSS ver.18 dan perisian AMOS
18 pendekatan Model Persamaan Struktural. Hasil kajian mendapati pengetua di
SMKA telah menjadikan prinsip kepimpinan Islam sebagai amalan dalam
kepimpinan mereka. Kesemua prinsip kepimpinan Islam telah mencatatkan nilai
skor min yang tinggi iaitu melebihi 4.01. Atribut Komuniti Pembelajaran Profesional
turut didapati berlaku di SMKA dengan catatan nilai skor min antara 3.96 hingga
4.34. Analisis nilai pekali beta menunjukkan kesemua prinsip kepimpinan Islam
dikenal pasti sebagai peramal yang signifikan terhadap pelaksanaan atribut Komuniti
Pembelajaran Profesional. Kajian merumuskan bahawa pengamalan prinsip
kepimpinan yang berteraskan ajaran Islam bukan sahaja mampu membentuk satu
komuniti yang beramal dengan prinsip hidup Islam tetapi turut berupaya memimpin
perubahan semasa dalam agenda penambahbaikan pendidikan negara.

ABSTRACT

This study aims to identify the practices of Islamic leadership principles
among the principals of the Sekolah Menengah Kebangsaan Agama (SMKA). The
study also identifies whether the attributes of a Professional Learning Community
exist within the SMKA Community. The study also reviews which of the principles
of Islamic leadership becomes a significant predictor to the implementation of the
attributes of Professional Learning Community. Employing a mixed-method
explanatory sequential design, this study has two phases. In the first phase,
quantitative research is done and the data obtained served as a primary source of the
study. The second phase of the study involved the gathering of qualitative data which
act as support data. The instrument used in this study includes questionnaires,
interviews and observations. In the pilot study, the questionnaire surveying the
principles of Islamic leadership recorded the internal consistency reliability
(Cronbach alpha) 0.97 while the School Professional Staff as Learning Community
Questionnaire has the internal consistency reliability (Cronbach alpha) 0.96. The
respondents in this study were 8 principals, 8 senior-assistant teachers, and 610
teachers who represent SMKA from the north, east, west and south of Peninsular
Malaysia. The statistical analysis was carried out using SPSS ver.18 and
software AMOS 18 Structural Equation Modeling approach. The study found that the
SMKA principals have incorporated Islamic leadership principles in their leadership
practices. All the principles of Islamic leadership recorded high mean score of more
than 4.01. The attributes of Professional Learning Community were found to be
present in these schools with the mean score of 3.96 to 4.34. Beta coefficient value
shows all of the principles of Islamic leadership as significant predictors to the
formation of the attributes Professional Learning Community. The study concluded
that the practices of Islamic leadership premised on the Islamic teachings not only
able to form a strong community living by the Islamic values and principles but also
manage to lead the continuous change that underlies the agenda of educational
improvement in the country.

BAB 1

PENDAHULUAN

1.1 Pengenalan

Ketinggian mutu dan kualiti pendidikan bertitik tolak kepada inisiatif yang
dimainkan oleh kepemimpinan sesebuah institusi pendidikan dengan mewujudkan
satu suasana persekolahan dan budaya pembelajaran yang kondusif. Situasi ini
menyebabkan ramai ibu bapa menghantar anak-anak mereka ke sekolah-sekolah
yang menawarkan suasana seumpama itu kerana dapat menjamin peningkatan
akademik dan pembentukan keperibadian murid. Pengkaji-pengkaji tentang sekolah
berkesan seperti Hussien (2008); Fathiah (2005); Shahril (2000); Abdul Shukor
(1998); Mortimore (1995); Howard (1974) serta Halpin dan Croft (1963) telah
mengenal pasti bahawa antara ciri kejayaan sesebuah sekolah bergantung kepada
kepimpinan pengetua, pembinaan iklim dan persekitaran sekolah serta pembentukan

budaya pengajaran dan pembelajaran yang mantap.

Meninjau dasar pendidikan melalui Pelan Induk Pembangunan Pendidikan
(PIPP) 2006 hingga 2010, teras utama yang telah digariskan oleh Kementerian
Pelajaran Malaysia (KPM) ialah bagi melonjakkan kecemerlangan institusi

pendidikan (Kementerian Pelajaran Malaysia, 2008). Apabila membincangkan



tentang usaha untuk melonjakkan kecemerlangan institusi pendidikan, secara tidak
langsung ia turut membabitkan persoalan kepemimpinan pendidikan iaitu untuk
menjadikan sekolah sebagai organisasi pembelajaran yang sentiasa mencari inovasi
serta menggalakkan kreativiti dan penambahbaikan dalam pendidikan. Hussein
(2008) menyatakan bahawa sekolah yang diiktiraf sebagai organisasi pembelajaran
cemerlang adalah sekolah yang dapat menghasilkan pencapaian dalam akademik
yang tinggi, kadar masalah disiplin yang rendah, mendapat kepercayaan dalam
kalangan masyarakat dan kadar kepuasan kerja yang tinggi dalam kalangan guru.
Bagi merealisasikan hasrat tersebut, maka pemimpin pendidikan perlu mewujudkan
satu budaya pembelajaran yang berterusan dalam kalangan warga sekolah malah ia
menjadi misi yang turut diingini oleh pendidikan Islam dalam usaha membentuk satu
suasana pembelajaran yang mampu mempertingkatkan sahsiah dan penguasaan ilmu
dalam kalangan murid (al-Otaibi, 1997). Kajian oleh para sarjana (Blankstein et al.,
2008; Hord, 1997; DuFour, 2004 dan Stranhan, 2003) telah mendapati bahawa guru
yang berperanan sebagai pendidik utama di sekolah perlu berubah kepada satu
dimensi yang baru iaitu daripada hanya mengajar murid kepada memperbaiki diri

dengan mencari ilmu untuk mempertingkatkan diri.

Sehubungan dengan itu, konsep vyang dikenali sebagai Komuniti
Pembelajaran Profesional (seterusnya KPP) yang dipraktikkan di luar negara pada
masa ini telah membawa perubahan dalam budaya sekolah sehingga mewujudkan
sikap saling bekerjasama, kemampuan untuk berkongsi tanggungjawab antara
kepimpinan sekolah dan guru-guru, komitmen yang tinggi dalam perkongsian nilai,
visi dan misi malah pembentukan budaya kolaboratif antara guru dengan komuniti
sekolah yang akhirnya telah berjaya membawa kepada peningkatan sahsiah dan
pencapaian murid dalam pembelajaran (Barlow, 2005; Smith, 2004; Leo & Cowan
2000; Joyce & Showers, 1988). Inovasi dalam pendidikan perlu diambil perhatian
yang berat oleh kepimpinan pendidikan dengan meneliti kewujudan KPP di sekolah
sebagai satu perubahan ke arah satu dimensi baru dalam perkembangan pendidikan
di negara ini. Flores (2004), Senge (2000) dan Fullan (1998) menyatakan bahawa
pembentukan KPP ini amat penting untuk menghadapi perubahan masa hadapan
dalam arus pendidikan. DuFour (1998) pula menjelaskan bahawa antara ciri

pembentukan KPP ialah wujudnya perkongsian nilai, visi dan misi, budaya berfikir



dan kerjasama berpasukan sementara Massey (2009) pula membuat
penambahbaikkan bahawa KPP juga memerlukan pembangunan profesional iaitu
kepimpinan pendidikan di sekolah perlu secara berterusan melaksanakan latihan-
latihan dalaman untuk kesemua warga komuniti di sekolah. Kewujudan KPP ini
amat penting untuk memastikan guru-guru di sekolah mempunyai peluang
pembelajaran secara kolektif, wujudnya budaya kolaboratif dan perbincangan secara
sumbangsaran berterusan antara mereka untuk membentuk sebuah komuniti
pembelajaran yang berkesan (Mulford & Silins, 2003; Cordingley, 2003; King &
Newmann, 2001 dan Lambert, 1998). Sementara itu, banyak kajian di luar negara
telah mendapati bahawa hubungan yang amat positif antara KPP dengan peningkatan
pembelajaran murid dan pembentukan budaya sekolah (Graham, 2007; Chrispeels,
2005; Phillips, 2003; Eaker et al., 2002; Mullen & Sullivan, 2002; Kruse, 2001 dan
Hord, 1997). Nasirah (2000) dalam kajiannya bersetuju bahawa kepimpinan
pendidikan bertanggungjawab sepenuhnya untuk memberikan bimbingan profesional
kepada staf, murid-murid dan juga terhadap ibu bapa. Manakala, Al-Talib (1997)
turut memperakui bahawa kepimpinan Islam yang dicontohkan oleh Rasulullah SAW
dan para sahabat sentiasa mewujudkan suasana perkongsian visi dan misi, budaya
kerja berpasukan, amalan syura yang meluas demi untuk memastikan kedaulatan
agama Islam dan umatnya bergerak ke hadapan bagi memakmurkan bumi Allah
SWT.

Justeru itu, kejayaan pelaksanaan KPP ini terletak kepada kebijaksanaan
kepimpinan pendidikan di sekolah untuk mengatur strategi dan melaksanakannya
dengan kaedah yang terbaik. Eaker dan Gonzalez (2006) menyatakan bahawa
kekuatan utama untuk memastikan konsep KPP ini berlaku ialah melalui sifat
kepimpinan yang dimiliki oleh kepimpinan pendidikan di sekolah. Oleh itu, Hord
(1997) menjelaskan bahawa kejayaan pelaksanaan konsep KPP ternyata telah
menjadikan kepimpinan pengetua sebagai satu aset yang paling penting. Ini
disebabkan faktor kepimpinan sekolah merupakan antara elemen utama yang
mempengaruhi pencapaian akademik murid (Hallinger, 2003; Chapko dan Buchko,
2002; Sharifah, 2000 dan Hord, 1997). Banyak kajian yang telah dilakukan oleh
penyelidik-penyelidik kepimpinan memperakui akan kebenaran faktor kepimpinan

sekolah yang berkait rapat dengan pencapaian akademik murid seperti kajian oleh



Lewis dan Murphy (2008); Day (1999) dan Fullan (1993). Sementara Abdul Shukor
(1998) pula menyatakan bahawa keberkesanan sesebuah organisasi dapat dibezakan
melalui corak kepimpinan pentadbirnya. Austin (1978) pula menekankan bahawa
peningkatan dan penurunan pencapaian sekolah adalah implikasi daripada peranan
utama yang dimainkan oleh kepimpinan sesebuah institusi. Sergiovanni (2001) turut
membuat ulasan bahawa tingkah laku pengetua akan memberikan kesan yang besar
terhadap keseluruhan perjalanan sesebuah organisasi sekolah. Sementara kajian oleh
Rusmini (2004) mendapati bahawa kepimpinan yang bermasalah akan menyebabkan
sekolah gagal berfungsi sebagai sebuah organisasi yang berkesan. Maka dapat
disimpulkan di sini bahawa elemen kepimpinan pendidikan yang mempunyai kualiti
kepimpinan yang tinggi ternyata amat perlu dalam pengurusan sekolah untuk
melahirkan generasi yang berkualiti, mapan dan mempunyai jati diri dan yang utama

mampu memastikan pembudayaan KPP terlaksana dengan lancar.

Inspirasi tersebut turut ditekankan oleh ajaran Islam iaitu keperluan
kepimpinan organisasi untuk mempertingkatkan kualiti peribadi dan ahli organisasi
mereka dalam usaha memenuhi visi dan misi organisasi kepada satu matlamat yang
jelas (Chowdhury, 2001; al-Talib, 1997 dan al-Buraey, 1985). Selain itu, atribut lain
yang turut ditekankan dalam pelaksanaan KPP di sekolah ialah perkongsian
kepimpinan dan kepimpinan menyokong, perkongsian nilai, visi dan misi, amalan
syura yang berterusan dan penekanan terhadap budaya kerjasama ternyata
mempunyai persamaan dalam amalan pelaksanaan prinsip kepimpinan Islam yang
diperlihatkan oleh Rasulullah SAW (al-Ma’idah 5:2). Oleh itu, kajian ini akan
memberikan tumpuan terhadap pelaksanaan prinsip-prinsip kepimpinan Islam dalam
kalangan pengetua dan sejauh mana ia berperanan dalam proses penambahbaikan
sekolah melalui pelaksanaan KPP.

Pembudayaan negara yang menitikberatkan Islam pada hari ini menunjukkan
akan keperluan institusi pendidikan Islam diberi nafas yang baru untuk bersama-
sama membangun dalam arus globalisasi yang melanda era ilmu termasuk bidang
pendidikan. Gaya kepemimpinan pengetua, perkembangan kurikulum, kaedah

pengajaran dan pembelajaran perlu kembali berteraskan prinsip-prinsip murni Islam



tanpa mensisihkan kepentingan teknologi moden yang mendominasi arus perdana.
Dalam konteks ini, kepemimpinan pengurusan pendidikan Kini perlu seiring dengan
arus pengurusan moden serta menterjemahkan gaya kepimpinan berteraskan Islam
yang ternyata boleh memberikan impak yang besar kepada peningkatan akademik
dan keperibadian murid. Gaya kepimpinan yang berpegang kepada kepimpinan
Islam secara teoritikal dijangka mampu menterjemahkan kehebatan Islam, keunikan
akhlak dan role model kepada masyarakat keseluruhannya (Adnan, 2006; Danial,
2004; Jabnoun, 1994 dan al-Buraey, 1985). Sementara Abdul Wahab (1992) pula
menjelaskan bahawa keberkesanan kepimpinan Islam membentuk organisasi adalah
disebabkan oleh kekuatan penghayatan mereka terhadap peraturan dan cara hidup

yang digariskan oleh al-Quran dan al-Sunnah.

Kepimpinan Islam sebenarnya lebih merujuk kepada peranan untuk
mengislahkan masyarakat, menegakkan Islam sebagai al-din, menjaga nilai
kemanusiaan, memakmurkan bumi Allah SWT dan menjalankan urusan-urusan
menyeru manusia kepada kebaikan dan mencegah daripada kemungkaran. Meninjau
tentang kepimpinan Islam, ternyata kajian mengenainya amat kurang dan kini kajian
masih lagi berterusan (Adnan, 2006). Secara umum kepimpinan Islam mempunyai
persamaan dengan kepimpinan barat kecuali dalam ruang lingkup yang menyentuh
tentang persoalan akidah, syariat dan akhlak. Kepimpinan dalam Islam sebenarnya
berakar umbi daripada sumber syariat (al-Quran dan al-Sunnah). Menurut al-Bureay
(1985) bahawa sejarah telah membuktikan yang kepimpinan baginda Rasulullah
SAW dan Khulafa’ al-Rasyidin adalah berdasarkan pegangan ajaran agama Islam itu
sendiri.  Sementara itu, pandangan dalam kajian kepimpinan di barat yang
memberikan tumpuan kepada kepentingan nilai-nilai kerohanian, nilai-nilai
ketuhanan dan hubungan kemanusiaan turut diberi penekanan seperti prinsip yang
dititik beratkan oleh Islam. Deal dan Bolman (1995) pernah menyatakan bahawa
intipati daripada kepimpinan ialah penghayatan seluruh jiwa manusia iaitu konotasi
bahawa pemimpin itu bukan sahaja perlu mempunyai kewibawaan di segi luaran
tetapi perlu mempunyai intuisi dalaman insan seperti kasih sayang, toleransi,
menyatakan penghargaan dan hubungan kemanusiaan dengan individu yang lain.
Kenyataan ini diperkuatkan oleh pandangan Sergiovanni (1996) yang menyatakan

bahawa kepimpinan akan gagal apabila manusia terlalu mementingkan persoalan



birokrasi, psikologi dan persoalan teknikal dengan membelakangkan keperluan-
keperluan lain yang bersifat kemanusiaan.

Islam meletakkan matlamat kepimpinan itu mestilah memenuhi maksud al-Falah ia itu
kejayaan di dunia dan akhirat (al-Qasas 28:77). Pengabaian salah satu daripada maksud al-Falah
merupakan satu penyimpangan pada hakikat dan falsafah kepimpinan Islam.  Sementara
Fathiah (2005) dalam kajiannya turut bersetuju bahawa suasana yang mencerminkan
ciri keislaman yang sebenar boleh menyediakan persekitaran yang harmonis dan
melahirkan kasih sayang, hormat menghormati serta terlaksananya aktiviti dan
proses pembelajaran yang membawa kepada pembentukan sahsiah dan akhirnya

peningkatan akademik murid.

1.2  Latar Belakang Masalah

Masyarakat secara umumnya telah memberikan pengiktirafan terhadap
komuniti sekolah sebagai saluran pembinaan insan dan masyarakat. Justeru itu,
keupayaan kepemimpinan sekolah amat dipandang tinggi atas kapasiti peranan
mereka membentuk dan mempengaruhi pencapaian hala tuju pendidikan dan
pembentukan sahsiah murid (Alma, 2003; Ab. Halim dan Khadijah, 2003). Dalam
Persidangan Kebangsaan Pendidikan Islam pada 3 hingga 6 Julai 2012 di Seremban,
persoalan kepemimpinan pengetua turut dibahas memandangkan kepentingannya
dalam menentukan kejayaan atau kegagalan perancangan pendidikan negara.

Dari aspek literatur, kepimpinan organisasi sebagai role model terhadap ahli
organisasi amat penting dalam kaca mata Islam. Maka acuan dalam pentadbiran dan
kepimpinan perlulah merujuk kepada kepimpinan Nabi Muhammad SAW
sebagaimana yang tercatat di dalam kitab suci al-Quran, al-Sunnah dan sirah

kehidupan baginda. Al-Quran meletakkan baginda sebagai contoh teladan yang



terbaik dalam semua aspek kehidupan manusia (al-Ahzab 33:21). Pengaplikasian
sifat-sifat tagwa, amanah, jujur dalam kepimpinan akan menjadikan kepimpinan
pengetua itu sebagai contoh kepada masyarakat (al-Talib, 1997). Sementara Rosnani
(1998) menyatakan bahawa pemimpin di sekolah perlu sentiasa berusaha
mewujudkan budaya sekolah yang menghidupkan nilai-nilai akidah dan akhlak
supaya murid-murid merasa selamat, sentiasa ingin berbakti dan berusaha untuk
maju dalam pelajaran berdasarkan dorongan yang lebih tinggi, iaitu mencari
keredaan Allah SWT dan bukan sekadar untuk menggembirakan warga sekolah, ibu
bapa dan guru semata-mata. Tegasnya, Islam amat memandang berat terhadap
persoalan kepimpinan. Dalam konteks kepimpinan pengetua di Malaysia, teladan
daripada kepimpinan Rasulullah SAW seharusnya berakar umbi dalam kepimpinan
pengetua-pengetua yang beragama Islam kerana mereka adalah tunggak dalam

mentarbiyahkan ahli-ahli komuniti sekolah.

Bagaimanapun terdapat beberapa permasalahan yang masih perlu diberikan
perhatian oleh pihak KPP berkaitan dengan kepimpinan pengetua-pengetua di
sekolah. Kajian tentang kepincangan kepimpinan organisasi telah dilakukan secara
meluas di negara-negara barat seperti di Sweden, New Zealand, Amerika Syarikat,
Norway, United Kingdom dan Australia (Lutgen dan Sandvik, 2008; Hodson et al.,
2006 serta Harlos dan Pinder 2000). Antara bentuk salah laku kepimpinan yang
dikenal pasti ialah seperti buli (Namie dan Namie, 2000), salah kendali (Senge,
2000) dan penderaan (Bassman, 1992). Selain itu, kajian tentang salah laku
kepimpinan di dalam negara oleh Abdul Ghani et al. (2008) pula mendapati terdapat
tingkah laku yang kurang sopan yang dilakukan oleh pemimpin pendidikan di
sekolah terhadap rakan-rakan guru seperti bersikap tidak menghormati, bertingkah
laku kasar, tidak menjawab salam seolah-olah tidak mengenali guru tersebut, tidak
memberi sokongan moral ketika guru berhadapan dengan ibu bapa murid, pilih kasih
dalam sesuatu perkara dan sentiasa melakukan ugutan terhadap guru-guru. Situasi
yang mengaibkan ini telah menjejaskan keharmonian komuniti sekolah dan turut
melibatkan kemerosotan pencapaian akademik murid (Schein, 1995). Sementara
Zellars, Tepper, dan Duffy (2002) pula berpandangan bahawa situasi seumpama
inilah yang telah meruntuhkan motivasi guru dan mewujudkan permasalahan

komunikasi dalam komuniti sekolah. Situasi tersebut ternyata amat bertentangan



dengan prinsip dan nilai-nilai sejagat yang terdapat dalam kepimpinan Islam yang
menjadikan akhlak sebagai teras dalam perhubungan sesama manusia.

Selain itu, terdapat juga kepimpinan pengetua yang sentiasa mengarah guru-
guru melaksanakan sesuatu tugasan secara autokratik dengan membelakangkan
budaya komunikasi dua hala. Kepimpinan sekolah yang mengamalkan kepimpinan
secara autokratik didapati telah membawa kepada wujudnya jurang yang tinggi
antara mereka dengan guru-guru. Jones dan Webber (2001) mendapati kebanyakan
pengetua yang bersifat autokratik tidak melibatkan guru dalam proses membuat
keputusan. Sementara Keith dan Girling, (1991) merumuskan bahawa pengetua
yang seumpama ini akan memastikan tugas-tugas yang diberikan kepada guru-guru
perlu dilaksanakan dengan sempurna dan oleh kerana itu, guru-guru hanya mengikut
arahan sehingga menyebabkan mereka kehilangan semangat bekerjasama serta tidak
mempunyai inisiatif kendiri. Situasi ini telah menyebabkan wujudnya jurang antara
ahli organisasi dalam mencorakkan budaya sekolah. Ketidakmampuan kepimpinan
pengetua memahami kehendak dan keperluan guru telah menimbulkan kesan yang
negatif terhadap bidang pendidikan. Kepimpinan sekolah sepatutnya membina
hubungan yang akrab dengan guru-guru dalam melaksanakan apa jua agenda
pendidikan. Menurut Markoczy dan Xin (2004), sesebuah organisasi tidak akan
berjaya jika ahli-ahlinya tidak mengamalkan semangat kewarganegaraan yang baik
dan melaksanakan segala gelagat organisasi yang positif. Ini bermakna, pengetua
seharusnya memaklumi hati budi dan perkembangan guru-guru dan begitu juga
sebaliknya. DiPaola dan Hoy (2000) pula berpendapat bahawa semangat saling
mempercayai akhirnya akan mencetuskan satu kerjasama secara sukarela dalam
kalangan ahli organisasi. Justeru itu, kegagalan pengetua-pengetua membina ikatan
hati dan hubungan kemanusiaan dengan ahli-ahli komuniti akan menggagalkan
hasrat KPM agar komuniti sekolah dapat mewujudkan satu pasukan kerja yang kuat

untuk melaksanakan perubahan-perubahan semasa dalam pendidikan.

Meninjau pembentukan iklim dan budaya kerja di sekolah, kedapatan juga
kepimpinan sekolah yang menafikan sumbangan idea dan buah fikiran guru. Sebagai

contoh, Abd Ghani et al. (2008) melaporkan tentang kepincangan laku kepimpinan



pengetua mendapati terdapat pengetua yang bersifat sering melabel, melakukan
kritikan secara kabur hasil maklumat yang tidak tepat serta menghina rakan-rakan
guru. Situasi sebegini kerapkali mewujudkan situasi yang tidak membantu guru-guru
mempertingkatkan kemahiran dan kebolehan mereka. Al-Ra’id Muhammad (1984)
berpendapat pengetua perlu mengenali dirinya serta pengikut malah harus memberi
peluang kepada guru-guru untuk memberikan pandangan dan pendapat dengan
menggalakkan suasana bekerjasama, berkolaboratif, menjalinkan komunikasi yang
efektif dalam organisasi dan seterusnya mempraktikkan budaya syura dalam setiap
perkara. Kajian oleh Aminuddin (1990) mendapati bahawa tingkah laku menyokong
pengetua memberikan sumbangan yang terpenting terhadap keberkesanan sesebuah
organisasi dan kepuasan bekerja dalam kalangan guru yang akhirnya memberikan
natijah yang baik dalam pengajaran dan pembelajaran. Sementara Che Nuh (1995)
pula mendapati prestasi kerja guru berkait rapat dengan motivasi yang diterima
daripada pengetua sekolah. Oleh itu, sifat keterbukaan dan menerima pandangan
daripada ahli komuniti akan membantu kepimpinan sekolah memperkembangkan
potensi  diri guru-guru untuk bersama-sama mempertingkatkan  proses
penambahbaikan sekolah (Hord, 1997).

Selain itu, sekolah dan persekitaran turut berperanan sebagai faktor utama
yang mempengaruhi pembentukan peribadi dan pencapaian akademik murid. Watak
utama yang memainkan peranan dalam kecemerlangan ini ialah kepimpinan
pengetua, kewibawaan guru-guru, kemudahan dan persekitaran pembelajaran serta
hubungan antara warga sekolah dengan komuniti masyarakat. Bagaimanapun kajian
Ab. Halim (2007) mendapati bahawa terdapat pendidik yang gagal dalam
menyalurkan nilai murni dan sifat mahmudah dalam diri para murid, sehingga ia
menjadi faktor penyebab kepada berlakunya krisis akhlak dan disiplin dalam
kalangan murid. Sementara A. Marzuki dan Nik A.Hisham (2010) juga mendapati
krisis akhlak murid yang berlaku kini mempunyai perkaitan dengan jati diri
pendidik. Ini bermakna, personaliti dan sahsiah kepimpinan pengetua dan guru-guru
di sekelilingnya mempengaruhi pembentukan  peribadi murid kerana mereka
merupakan penggerak utama di sekolah. Kenyataan ini turut dikongsi bersama oleh
Azhar (2010), bahawa masyarakat sering kali menjadikan akhlak kepimpinan

sekolah dan guru-guru yang menjiwai ilmu-ilmu Islam sebagai bahan rujukan,

panduan dan ikutan. Justeru itu, agak tidak menghairankan sekiranya situasi ini
memberikan impak yang besar serta menyumbang kepada masalah disiplin dalam
kalangan murid. Kajian oleh Azhar (2010); Azizi (2007); Ropiah (2004) dan Amir
(1999) mendapati pelbagai masalah sosial berlaku dalam kalangan murid melibatkan
kegiatan ponteng sekolah, terlibat dengan kumpulan samseng, mencuri, membuli,
merokok, melanggar disiplin dan melibatkan diri dalam kegiatan-kegiatan haram.
Sebagai contoh laporan akhbar Berita Harian, 10 Julai 2005 memaparkan bagaimana
lapan orang murid ditahan kerana kes buli di SMKA Miri, Sarawak. Oleh itu,
kepimpinan pengetua perlu menghalusi indikator yang telah ditetapkan oleh
Rasululah SAW bahawa setiap pemimpin itu perlu bertanggungjawab terhadap
mereka yang di bawah jagaannya kerana kelak mereka akan dipersoalkan di hadapan
Allah SWT. Mahadi (2007) menyimpulkan bahawa masyarakat akan memandang
rendah kepada pihak kepimpinan sekolah disebabkan kegagalan mereka membentuk
peribadi murid-murid yang nantinya akan menjadi pemimpin negara pada masa akan

datang.

Dalam amalan pengurusan organisasi mengikut kaca mata Islam, setiap
pemimpin perlu membina hubungan dengan pencipta dengan mematuhi segala ajaran
syariat Islam. Dalam waktu yang sama kepimpinan perlu membina hubungan
sesama ahli organisasi dengan sentiasa memberikan mereka peluang untuk
mengembangkan potensi diri dalam kehidupan dan kerjaya (Danial, 1997). Justeru
itu, budaya perkongsian maklumat dan hala tuju sekolah antara kepimpinan pengetua
dan guru-guru memerlukan perubahan yang berterusan untuk memastikan
kecemerlangan organisasi dan peningkatan pencapaian akademik murid. la
bertepatan dengan dapatan kajian oleh Reichstetter (2006) dan Isaacson dan
Bamburg (1992) bahawa pengetua dan guru-guru bukan sahaja perlu bersama-sama
menetapkan visi dan misi tetapi berbincang bagaimana untuk melaksanakan visi dan
misi tersebut sehingga dapat mengukuhkan jati diri dan peningkatan pembelajaran
murid. Pengetua sebagai pemimpin utama perlu sentiasa berusaha menimbulkan
suatu suasana perkongsian pemikiran, bertukar pandangan, menerima Kritikan dan
nasihat menasihati antara satu sama lain sehingga kesemua ahli organisasi merasai
keselesaan dalam bertindak (al-Talib, 1997; Hord, 1997). Sementara Achmat
(2008) menegaskan bahawa kegagalan ~ kepimpinan ~ mewujudkan situasi

keterbukaan akan terus menjarakkan hubungan sesama ahli organisasi dan seterusnya
merencatkan hala tuju organisasi. Justeru itu, kepimpinan sekolah yang bersifat
terbuka terhadap pandangan ahli komuniti bukan sahaja menunjukkan kematangan
diri mereka sebagai pemimpin tetapi dalam masa yang sama mereka menjiwai cara

kepimpinan Rasulullah SAW.

Persoalan pentarbiyahan insan ke arah peningkatan ilmu dan jati diri guru
turut mempunyai perkaitan dengan kepimpinan pengetua. Pembinaan insan perlu
diberikan penekanan kerana ia adalah sebahagian daripada konsep pembangunan roh
dan jasad manusia dalam kaca mata Islam. Al-Bureay (1985) menyatakan untuk
melahirkan satu generasi Islam yang hebat maka satu perancangan yang teliti melalui
sistem pendidikan yang utuh perlu dilaksanakan dan ia mestilah dalam kerangka
yang diredai oleh Allah SWT yang berteraskan al-Quran dan al-Sunnah. Sementara
itu, Hussein (2008) merumuskan bahawa terdapat pengetua-pengetua yang hanya
berperanan sekadar memenuhi keperluan ‘survival’ sebagai pengetua yang dilantik.
Situasi ini menyebabkan pengetua-pengetua ini hanya melaksanakan peranannya
sekadar untuk memenuhi keperluan semasa sekolah termasuklah dalam perancangan
pembangunan modal insan ini. Perilaku kepimpinan pendidikan seperti ini
mencerminkan bahawa terdapat pengetua yang tidak memiliki sifat profesional dan
menjawat jawatan pengetua hanya berasaskan kepada kriteria yang agak kabur sama
ada atas faktor kekananan dan juga senioriti dalam perkhidmatan (Rahimah, 2008).
Pandangan tersebut turut disokong oleh Herbert (2006) dan Chan Yuen Fook (2004)
yang mendapati perilaku tersebut turut membawa kepada kegagalan untuk menjana
modal insan dalam kalangan guru. Menurut Shahril (2001) peranan pengetua yang
hanya menjalankan pentadbiran sekolah kini tidak lagi sesuai untuk mencapai
matlamat pendidikan bagi memenuhi Wawasan 2020 yang menuntut pelbagai

perubahan dalam sektor pendidikan.

Justeru itu, sebagai pemimpin utama sekolah yang mempunyai wawasan
untuk meningkatkan kualiti profesional dalam pengurusan dan kepimpinan, maka
pengetua perlu sentiasa mengamalkan prinsip pendidikan sepanjang hayat dalam

kepimpinan mereka (Ahmad Sarji, 1991). Harapan tersebut ternyata amat tinggi dan

perlu disahut oleh pihak kepimpinan sekolah. Pengetua juga perlu sentiasa
memastikan setiap guru sentiasa diberikan peluang untuk belajar dan
mempertingkatkan ilmu dan kompetensi diri. Modul latihan dalam pembangunan
modal insan ini perlu sentiasa berterusan untuk melahirkan guru yang memiliki
kompetensi diri yang tinggi, lengkap dengan pengetahuan dan kepakaran
tanggungjawab yang akan dilaksanakannya. Justeru itu prinsip pembinaan insan yang
ditekankan dalam kepimpinan Islam perlu dijadikan sebagai panduan oleh
kepimpinan sekolah untuk membentuk satu organisasi sekolah yang hebat dan

tersusun.

Kewujudan Sekolah Menengah Kebangsaan Agama (SMKA) sebagai satu
saluran pendidikan Islam peringkat menengah telah berjaya menampung pelajar
aliran agama di negara ini. Sehingga akhir 1970-an hingga sekarang pelajar-pelajar
aliran agama bukan sahaja mampu melanjutkan pelajaran mereka dalam bidang
agama tetapi juga berpeluang melanjutkan pelajaran dalam bidang akademik yang
lain misalnya sains, perubatan, undang-undang dan ekonomi (Ismail, 1992). Secara
tidak langsung, dapatan ini membuktikan SMKA sebagai sebuah institusi pendidikan
Islam telah berjaya melahirkan golongan profesional dan terpelajar yang berjaya di
negara ini. Bagaimananpun kajian dalam bidang pendidikan sama ada melibatkan
kepimpinan sekolah, kurikulum dan kokurikulum, iklim serta budaya di SMKA amat
terhad. Kajian-kajian berkenaan kepimpinan pengetua di dalam negara lebih
memberikan tumpuan kepada sekolah-sekolah harian biasa sama ada di luar bandar
atau sekolah-sekolah terpilih di bandar tetapi kurang memberikan penumpuan
sepenuhnya di SMKA. Realiti yang seharusnya diperhatikan bahawa kecemerlangan
pelajar-pelajar SMKA tentunya berkait rapat dengan kewibawaan kepimpinan
pengetua mereka. Kajian oleh Donner dan Mandzuk (2008); Barlow (2005); Leo dan
Cowan (2000); dan Hord (1997) memperakui bahawa kejayaan akademik murid
mempunyai hubungan yang rapat dengan kemantapan kepimpinan sekolah.
Sementara itu, sehingga Mei 2012, sebanyak sebelas buah SMKA telah diberikan
pengiktirafan sebagai sekolah kluster oleh KPM. Secara tidak langsung memberikan
gambaran terhadap kualiti kepimpinan pengetua-pengetua di SMKA. Oleh itu
penyelidikan yang melibatkan kepimpinan SMKA perlu diperluaskan untuk

meningkatkan lagi kualiti kepimpinan dan proses penambahbaikan pendidikan Islam

di negara ini.

1.3 Pernyataan Masalah

Berteraskan latar belakang masalah kajian, kualiti kepimpinan pengetua yang
memimpin sekolah berasaskan prinsip-prinsip kepimpinan Islam seperti menjadikan
akidah tauhid sebagai teras dengan mempraktikkan ketakwaan, keadilan, ketelusan
dan budaya kerja yang menitik beratkan amalan syura dan amal jamaie dilihat masih
memerlukan nilai tambah dari segi kefahaman dan pelaksanaan dalam kalangan
pengetua. Oleh itu tanpa kefahaman terhadap keilmuan Islam, maka salah laku
dalam kepimpinan seperti buli, salah kendali, penderaan, tidak menghormati rakan-
rakan, komunikasi satu hala dan tidak menunjukkan sahsiah yang baik akan
berterusan dalam kepimpinan pengetua. Justeru untuk menterjemahkan kepimpinan
pengetua agar mampu menjadi contoh dalam keperibadian dan hala tuju kepimpinan
yang berintegriti, maka prinsip-prinsip kepimpinan Islam yang berasaskan kepada al-
Quran dan al-Sunnah dirasakan amat perlu menjadi panduan dalam kepimpinan
mereka. Kelemahan kepimpinan pengetua di sudut sahsiah dan mentadbir organisasi
sekolah akan membantutkan pembinaan satu suasana pengajaran dan pembelajaran

yang kondusif dan relevan dengan perkembangan pendidikan semasa.

Oleh itu adakah kepimpinan pengetua bersedia untuk berubah demi mencapai
kegemilangan pendidikan? Menurut pernyataan Pelan Pembangunan Pendidikan
2001-2010 yang mengariskan bahawa kecemerlangan pendidikan di sekolah hanya
dapat dicapai melalui penekanan terhadap peranan pengetua sebagai kepimpinan
utama kurikulum dan kokurikulum. Ini bermakna kepimpinan sekolah yang dapat
mempraktikkan ciri keislaman seperti membina suasana persekitaran yang solehah,
akan berupaya menjadi teladan dalam kalangan guru dan murid. Sementara prinsip

berpegang dengan amalan syura dan menitikberatkan kaedah bekerja secara satu

pasukan dijangka berpotensi mewujudkan persekitaran komuniti sekolah yang
harmonis dan cemerlang dalam usaha penambahbaikan sekolah dan kecemerlangan
akademik murid. Berdasarkan pernyataan-pernyataan di atas, kajian ini bertujuan
untuk memastikan sama ada prinsip-prinsip kepimpinan Islam dipraktikkan dalam
kalangan pengetua SMKA dan juga sejauh mana atribut-atribut KPP berlaku di
SMKA. Di samping itu, kajian turut dirangka untuk menentukan sama ada prinsip-
prinsip kepimpinan Islam menjadi peramal utama kepada pelaksanaan atribut-atribut
KPP di SMKA.

1.4  Rasional Kajian

Kajian berkenaan pelaksanaan prinsip-prinsip kepimpinan Islam dalam
kalangan kepimpinan pengetua bertujuan untuk mengenal pasti bentuk pelaksanaan
kepimpinan Islam dalam organisasi. Kajian ilmiah berkenaan kepimpinan Islam
adalah amat terhad (Adnan, 2006) dan ianya amat perlu diperluaskan agar
masyarakat dapat memahami asas dan penekanan utama dalam kepimpinan Islam.
Oleh kerana kepimpinan Islam meletakkan konsep akidah tauhid sebagai asas dalam
memimpin (al-Nur 24:52; al-An’am 6:162), maka kepimpinan organisasi perlu
memahami bagaimana untuk mengaplikasikan kefahaman tersebut semasa mengurus
dan mentadbir organisasi mereka sehingga mendapat keredaan Allah SWT di dunia
dan akhirat (al-Qasas 28:77).

1.5  Objektif Kajian

Kajian ini menjadikan prinsip kepimpinan dalam Islam sebagai teras dalam
amalan kepimpinan pengetua-pengetua SMKA di Malaysia serta sejauh mana amalan
kepimpinan Islam mampu mempengaruhi pelaksanaan atribut-atribut KPP sebagai
salah satu daripada Bidang Keberhasilan Utama Negara (NKRA), KPM. Secara

terperincinya kajian ini bertujuan:

1. Menentukan prinsip-prinsip kepimpinan Islam yang menjadi teras utama

dalam amalan kepimpinan pengetua di SMKA.

2. Meneliti bagaimana pengetua SMKA melaksanakan prinsip Kepimpinan

Islam sebagai teras utama kepimpinan mereka ketika memimpin sekolah.

3. Mengenal pasti sama ada atribut-atribut Komuniti Pembelajaran

Profesional dilaksanakan dalam komuniti SMKA.

4. Meneliti bagaimana atribut-atribut Komuniti Pembelajaran Profesional
dilaksanakan dalam komuniti SMKA.

5. Mengenal pasti elemen dalam prinsip kepimpinan Islam yang menjadi
peramal kepada pelaksanaan atribut-atribut Komuniti Pembelajaran
Profesional di SMKA

1.6 Persoalan dan Hipotesis Kajian

Untuk mencapai objektif yang ditetapkan, kajian ini cuba menjawab beberapa

soalan utama kajian di bawah:

1. Apakah prinsip kepimpinan Islam yang dipraktikkan oleh pengetua-
pengetua SMKA?

2. Bagaimana pengetua-pengetua SMKA menjadikan prinsip-prinsip

kepimpinan Islam sebagai teras utama dalam kepimpinan mereka?

3. Adakah atribut-atribut Komuniti Pembelajaran Profesional diamalkan di
SMKA?

4. Bagaimana atribut-atribut Komuniti Pembelajaran Profesional menjadi
amalan dalam komuniti SMKA?

5. Apakah elemen dalam prinsip kepimpinan Islam yang menjadi peramal
kepada pelaksanaan atribut-atribut Komuniti Pembelajaran Profesional di
SMKA?

Untuk menjawab soalan kajian 5, hipotesis Hol dibina iaitu:

Hol: Tidak terdapat elemen prinsip-prinsip kepimpinan Islam sebagai peramal
yang signifikan terhadap pelaksanaan atribut-atribut Komuniti Pembelajaran
Profesional di SMKA.

Hipotesis Hol diperincikan seperti berikut:
Hol;. Tidak terdapat elemen prinsip akidah tauhid sebagai peramal yang signifikan

terhadap pelaksanaan atribut-atribut Komuniti Pembelajaran Profesional di
SMKA.

- Tidak terdapat elemen prinsip keadilan sebagai peramal yang signifikan

terhadap pelaksanaan atribut-atribut Komuniti  Pembelajaran Profesional di
SMKA.

Tidak terdapat elemen prinsip syura sebagai peramal yang signifikan terhadap
pelaksanaan atribut-atribut Komuniti Pembelajaran Profesional di SMKA.

Tidak terdapat elemen prinsip ihsan sebagai peramal yang signifikan terhadap

pelaksanaan atribut-atribut Komuniti Pembelajaran Profesional di SMKA.

Tidak terdapat elemen prinsip pembentukan insan sebagai peramal yang
signifikan terhadap pelaksanaan atribut-atribut Komuniti Pembelajaran
Profesional di SMKA.

Tidak terdapat elemen prinsip amal jamaie sebagai peramal yang signifikan
terhadap pelaksanaan atribut-atribut Komuniti Pembelajaran Profesional di
SMKA.

Tidak terdapat elemen prinsip keputusan berasaskan syariat Islam sebagai

peramal yang signifikan terhadap pelaksanaan atribut-atribut Komuniti

Pembelajaran Profesional di SMKA.

Kerangka Kajian

Kerangka kajian ini menumpukan kepada penjelasan terhadap kerangka

teoritikal dan kerangka konseptual kajian.



1.7.1 Kerangka Teoritikal Kajian

Kerangka teoritikal kajian ini dibina dengan menggabungkan dua teori utama
laitu Teori Perubahan Sosial oleh Ibn Khaldun (1960) dan teori Pembangunan Sosial

(Social Development Theory) oleh Vygotsky (1978) seperti yang diperlihatkan pada

rajah 1.1 di bawah.

Teori Perubahan

Teori Pembangunan

Sosial Sosial
(Ibn Khaldun, 1960) (Vgotsky,1978)
Manusia dan Manusia dan
Masyarakat <> Masyarakat
-bersifat hidup MR saling memerlukan
-berpotensi berubah - bersepadu
-berkembang > kolektif
- kolektif - terbimbing

g

0

IImu dan ad-din

lImu

Il

g

Ibn Taimiyah (1971)

A\ 4

KEPIMPINAN

A

al-Quwwah & al-Amanah

1l

g

KOMUNITI

Hord (1997)

Rajah 1.1 Kerangka Teoritikal Kajian (Hord, 1997, VVgotsky, 1978, Ibn

Taimiyah, 1971 dan Ibn Khaldun, 1960)

Ibn Khaldun (1960) melalui Teori Perubahan Sosial menegaskan bahawa
masyarakat sebagai suatu organisma yang bersifat hidup, mempunyai potensi untuk
berubah dan berkembang maju seandainya perancangan pembangunan yang rapi dan
tersusun dapat dilakukan. la turut merangkumi keberkesanan kepimpinan yang
menjadi penggerak utama terhadap perubahan tersebut. Menurut Ibn Khaldun (1960)
perkara asas dalam pembentukan masyarakat manusia bermula dengan proses
pemantapan ilmu untuk perkembangan minda. llmu tersebut kemudiannya
dimantapkan dengan nilai-nilai murni keagamaan (ad-din) untuk membangunkan jati
diri masyarakat sehingga lahirlah satu masyarakat yang beragama, beretika dan
menyokong antara satu sama lain. Justeru itu manusia saling memerlukan antara satu
sama lain untuk berubah dan berkembang. Dalam konteks ini, kepimpinan
masyarakat atau sesebuah organisasi perlu memainkan peranan utama memimpin
perubahan tersebut berteraskan kepada petunjuk agama yang bersesuaian dengan
fitrah insaniah.

Sementara Vygotsky (1978) melalui Teori Pembangunan Sosial (Social
Development Theory) menegaskan bahawa pencapaian atau pembangunan seseorang
insan dalam sesebuah komuniti tidak terletak pada usaha individu tersebut semata-
mata tetapi sebaliknya mereka perlu kembali kepada fitrah iaitu saling memerlukan
antara satu sama lain. Teori Pembangunan Sosial ini yang dibangunkan oleh
Vygotsky, kemudiannya telah dikembangkan oleh tokoh-tokoh psikologi pendidikan,
pembangunan insan dan pengurusan seperti Rogoff (2003); Lave dan Wanger
(1991); Wertsch (1985); Leont’v (1978) dan Luria (1971). Menurut Wertsch (1985)
yang mengembangkan Teori Pembangunan Sosial menjelaskan bahawa individu dan
komuniti sekitarnya membentuk satu unit yang padu dan tidak harus dilihat sebagai
dua entiti yang terpisah. Oleh kerana Teori Pembangunan Sosial ini mempremiskan
bahawa manusia bersifat sosial, maka manusia tidak boleh hidup dan membangun
secara bersendirian sebaliknya ia berlaku secara kolektif dan terbimbing. Justeru itu,
teori ini memberikan penekanan terhadap peranan expert dalam komuniti untuk
membimbing, mendidik serta memimpin novice mereka. Dalam konteks organisasi,
expert ini merujuk kepada kepimpinan komuniti tersebut. Lave dan Wanger (1991)
pula mengembangkan aplikasi Teori Pembangunan Sosial dalam konteks learning

organization dan menamakan ikatan interaksi profesional ini sebagai community of

practice. Menurut beliau, community of practice merangkumi persoalan peranan
kepimpinan dalam pembentukan persekitaran budaya kerja sesebuah organisasi dan

akhirnya membawa perubahan dan kecemerlangan sesebuah organisasi.

Bolam et al. (2005) yang menggerakkan kajian berkenaan KPP di United
Kingdom menegaskan bahawa konsep KPP ini sendiri bersumberkan Teori
Pembangunan Sosial (Vygotsky, 1987).  Secara ringkasnya teori ini turut
menghujahkan bahawa dalam usaha mempertingkatkan organisasi pembelajaran,
kesemua ahli organisasi perlu berperanan kerana ia merupakan satu proses yang
berlaku secara kolektif dan bukannya secara individualistik. Oleh itu Teori
Perubahan Sosial oleh Ibnu Khaldun (1960) dan teori Pembangunan Sosial oleh
Vgotsky (1978) ini menjurus kepada satu perspektif yang selari iaitu manusia dan
masyarakat saling membina antara satu sama lain dan pada masa yang sama
kepimpinan memainkan peranan utama dalam mengukuhkan pembinaan komuniti

yang dipimpinnya.

Selanjutnya, kerangka teoritikal dalam kajian ini turut melihat beberapa
elemen prinsip kepimpinan Islam yang diamalkan oleh pengetua-pengetua dan
atribut-atribut utama dalam pembentukan KPP. Elemen-elemen prinsip kepimpinan
Islam ini telah diadaptasikan daripada pendekatan kepimpinan yang telah dibina oleh
sarjana Islam lbnu Taimiyyah (1971) di samping merujuk kepada sumber-sumber
utama kepimpinan dalam Islam iaitu al-Quran dan al-Sunnah serta sirah nabawi dan
para sahabat. Ibnu Taimiyyah (1971) meletakkan perbincangan tentang
keberkesanan kepimpinan dalam Islam berdasarkan dua rukun utama iaitu al-
Quwwat dan al-Amanat. Ini berdasarkan firman Allah SWT yang menegaskan
bahawa orang yang paling baik diambil untuk bekerja ialah yang kuat lagi amanah
(al-Qasas 28:26).

Ibnu Taimiyyah (1971) menyatakan bahawa konsep al-Quwwat dinilai pada
setiap kepimpinan berdasarkan situasinya. Sekiranya al-Quwwat dilihat dari aspek

kepimpinan dalam peperangan ia merujuk kepada keberanian hati, pengalaman, tipu

muslihat dan strategi yang diambil. Sekiranya al-Quwwat dilihat dalam kepimpinan
kehakiman maka ia perlu merujuk kepada ilmu mengenai keadilan dan kemampuan
melaksanakan hukuman berdasarkan al-Quran dan al-Sunnah. Sementara al-Amanat
pula merujuk kepada perasaan takutkan Allah SWT sehingga mengatasi ketakutan
terhadap sesama manusia dalam setiap urusan. Ini bermakna sekiranya al-Quwwat
ini ditujukan kepada kepimpinan pendidikan iaitu merujuk kepada keupayaan ilmu,
kemampuan mentadbir, kemampuan mengurus, kemampuan berinteraksi dan
kemampuan mempertingkatkan organisasi pendidikan itu sendiri. Gambaran asas
pembinaan kerangka prinsip kepimpinan Islam ini dinyatakan pada Rajah 1.2 di

bawah.

— > | 1. Akidah
Sumber Utama »| 2 Keadilan
Al-Quran —»| 3.Syura
Al-Sunnah :>
—| 4. 1h
Sirah Nabawiyyah >an
Ibnu Taimiyyah (1971) —| 5. Pembinaan Insan
——»| 6. Amal jamaie

—*| 7. Merujuk kepada syariat

Rajah 1.2 Kerangka Asas Prinsip kepimpinan Islam: Adaptasi daripada
al-Quran, al-Sunnah, sirah nabawiyyah dan Ibnu Taimiyyah
(1971).

Untuk mengukur pelaksanaan KPP pula, penyelidik menggunakan lima
atribut yang telah digunakan oleh Hord (1997). Penyelidik memilih atribut yang
digunapakai oleh Hord (1997) kerana hasil kajian dan pemantauan beliau selama
sembilan tahun tentang keberkesanan pelaksanaan KPP telah berjaya membangunkan
satu persepsi baru untuk penambahbaikan sekolah dan meningkatkan kecemerlangan

murid dalam pembelajaran. Walaupun terdapat ramai pengkaji lain dalam konteks

yang pelbagai seperti Feger dan Arruda (2008); Bolam et al. (2005); Thompson,
Gregg dan Niska (2004); DuFour (2004) dan Louis, Kruse, dan Bryk (1995) dan
yang turut mengkaji tentang pelaksanan KPP, namun penyelidik merasakan atribut-
atribut yang digunakan oleh Hord (1997) lebih mantap dan tersusun kerana ia
merangkumi aspek-aspek awalan pengurusan, pentadbiran dan pelaksanaan yang
dikehendaki dalam pelaksanaan KPP dalam konteks pendidikan di Malaysia. Selain
daripada itu, model oleh Hord (1997) telah beberapa kali diuji oleh penyelidik-
penyelidik lain seperti Chen (2010); Carla (2009); Walters (2009); Wells dan Feun
(2009); Smith (2004) dan Morrissey (2002).

Atribut-atribut KPP tersebut memberikan penekanan terhadap kepentingan
kerja berpasukan dalam kalangan pengetua, guru dan keseluruhan ahli komuniti
sekolah. Prinsip ini ternyata mempunyai keserasian dengan prinsip kepimpinan
Islam yang ingin dikaji. Sementara itu, satu set soal selidik yang telah digunakan
oleh Hord (1997) turut diadaptasi mengikut kesesuaian pendidikan di Malaysia untuk

digunakan dalam kajian ini.

1.7.2 Kerangka Konseptual Kajian

Berasaskan Teori Perubahan Sosial (Ibn Khaldun, 1960) dan Teori
Pembangunan Sosial (Vygotsky, 1978) beserta tujuh prinsip kepimpinan Islam yang
telah diadaptasikan daripada Ibnu Taimiyyah (1971) serta rujukan literasi daripada
al-Quran, al-Sunnah dan sirah nabawiyyah dan juga berdasarkan kepada lima atribut
KPP yang digunakan oleh Hord (1997) maka satu kerangka konseptual kajian telah
dibina khusus untuk digunakan dalam kajian ini sebagaimana yang ditunjukkan
dalam Rajah 1.3.



PEMBOLEH UBAH BERSANDAR
Perkongsian Perkongsian Pembelajaran Perkongsian Sokongan
Misi dan Visi Kepimpinan Kolektif dan Amalan Organisasi
dan Pengaplikasian Personal
Kepimpinan
Menyokong
KOMUNITI PEMBELAJARAN PROFESIONAL
PENGETUA SMKA
PRINSIP-PRINSIP KEPIMPINAN ISLAM
Akidah Keadilan Amal Syura lhsan Pembinaan Merujuk
Jamaie Insan Syariat
Akidah Bertanggung | Perkongsian Memberi Profesional Tarbiyyah Amar
iawab misi dan visi pendapat makruf nahi
Tagwa J Akauntabiliti Qudwah mungkar
Adil Pengagihan Syura
Akhlak tugas Komited Dakwah Menjaga
Interaksi Keterbukaan prinsip
Amanah Kolektif Ambil berat Kualiti diri
Komunikasi Persetujuan Persaudaraan Etika
Amal Berpasukan bersama Ibadah
Prinsip Hubungan Hikmah
Teladan Kepercayaan dengan Allah Istigamah
PEMBOLEH UBAH BEBAS

Rajah 1.3 Kerangka Konseptual Kajian

Kerangka konseptual kajian dalam Rajah 1.3 di atas terbahagi kepada dua
komponen utama iaitu prinsip-prinsip kepimpinan Islam dan atribut-atribut Komuniti
Pembelajaran Profesional. Terdapat tujuh elemen pembolehubah bebas prinsip-
prinsip kepimpinan Islam yang dipraktikkan oleh pengetua-pengetua SMKA iaitu
akidah, keadilan, amal jamaie, syura, ihsan, pembangunan insan dan merujuk syariat.
Kesemua elemen prinsip kepimpinan Islam ini yang diadaptasi daripada al-Quran, al-
Sunnah, Sirah dan Ibn Taimiyyah (1971) turut berjalan seiring dengan kedua-dua
teori sosial yang telah dibincangkan. Kepimpinan sekolah merupakan orang yang

bertanggungjawab untuk membentuk organisasi mereka. Oleh itu dalam memimpin

sekolah yang berteraskan kepada Falsafah Pendidikan Islam, kepimpinan sekolah
perlu menterjemahkan prinsip-prinsip kepimpinan Islam dalam pentadbiran mereka
agar terbentuknya persekitaran budaya kerja organisasi yang selaras dengan visi dan

misi yang telah ditetapkan oleh KPM.

Elemen prinsip-prinsip kepimpinan dalam Islam yang dibincangkan pada

kerangka konseptual kajian di atas merujuk kepada tujuh prinsip utama iaitu :

a) Berpegang Kepada Agidah Tauhid

Prinsip berpegang kepada akidah tauhid bermaksud bahawa setiap
pemimpin Islam perlu mempunyai hubungan yang jelas dan mantap dengan
Penciptanya. Hubungan dengan Allah SWT ini akan menimbulkan elemen-
elemen amanah, ketinggian akhlak dan seterusnya menzahirkan sifat
ketaqwaan terhadap pencipta (al-Lail 92:5-7; Fussilat 41:53; al-Mujadilah
58:9). Kepemimpinan pengetua yang berpegang kepada kepatuhan dan
ketakwaan kepada Allah SWT akan sentiasa memastikan tuntutan-tuntutan
amal yang menyentuh persoalan akidah, fekah dan akhlak dilaksanakan

dalam organisasi sekolah mereka sama ada melibatkan guru atau pun murid.

b) Keadilan

Keadilan dalam neraca kepimpinan Islam merujuk kepada elemen-
elemen penghayatan nilai-nilai akhlak Islam yang tinggi ketika bermuamalah
seperti bersifat adil, bertanggungjawab, toleransi, amanah dan berpegang
kepada prinsip-prinsip syariat (al-Maidah 5: 8/71; al-Haj 22:78; al-Bagarah
2:286; al-Bagarah : 2). Untuk memastikan prinsip keadilan berlaku, Islam
turut memberikan penekanan agar setiap pemimpin sentiasa mengambil berat

keperluan dan permasalahan ahli-ahli organisasi mereka melalui sistem

komunikasi yang berterusan.  Sifat keterbukaan kepimpinan pengetua
dijangka mampu membina satu persekitaran yang penuh kemesraan dalam
kalangan ahli organisasi dan ia secara tidak langsung akan melicinkan

interaksi, pengurusan dan pentadbiran mereka di sekolah.

Amal Jamaie

Prinsip ini merujuk kepada pelaksanaan konsep kerja bepasukan atau
team work dalam organisasi (al-Saff 61:4). Melalui amalan kerjasama secara
kolektif ini organisasi akan berjalan dengan mantap dan pengagihan kerja
akan berjalan dengan lancar. Antara elemen yang diberikan penekanan dalam
amal jamaie ini ialah seperti perkongsian visi dan misi organisasi, pengurusan
yang sistematik, pengagihan tanggungjawab, gerak kerja secara kolektif dan
kepimpinan yang sentiasa menjadi teladan kepada ahli-ahli organisasi.
Melalui penekanan kepada prinsip amal jamaie, kepimpinan sekolah bukan
saja mampu berganding bahu dengan rakan-rakan guru tetapi ia akan
menunjukkan satu contoh kesatuan organisasi yang berasaskan nilai-nilai
yang dikehendaki oleh Islam kepada masyarakat keseluruhannya (Mustafa
Masyhur, 1985).

Bersifat Ihsan

Islam  mengambil berat terhadap peranan manusia dalam
meningkatkan kualiti diri dan organisasi. Justeru itu, konsep lhsan yang
dianjurkan oleh Islam telah menggalakkan manusia melaksanakan amal
ibadah termasuklah pekerjaan dengan penuh cemerlang dan dedikasi. Oleh
itu setiap pemimpin Islam perlu menghadirkan kesedaran bahawa Allah SWT
sentiasa memerhatikan apa yang mereka lakukan. Sehubungan itu, Allah
SWT menggambarkan di dalam al-Quran beberapa contoh elemen ihsan yang

seharusnya dipraktikkan oleh setiap pemimpin Islam iaitu berlumba-lumba

dalam membuat kebaikan (al-Bagarah 2:148), memperbaiki diri atau
meningkatkan kualiti modal insan (al-Maaidah 5:39), sentiasa membuat
kebaikan dan mengambil berat urusan saudara (al-Ahgaf 46:15) dan komited
dengan amal ibadah (al-A’araf 7:8). Oleh kerana kepimpinan itu sendiri
merupakan amanah Allah SWT, maka Allah SWT akan mempersoalkan
setiap pemimpin terhadap amanah yang mereka pikul.  Hakikatnya,
membudayakan prinsip lhsan dalam kepimpinan di sekolah adalah
merupakan satu sikap yang positif kerana memenuhi keperluan makhluk
Allah SWT. Oleh itu kesan besar membudayakan lhsan dalam kepimpinan
pengetua ialah meningkatkan lagi hubungan manusia dengan Allah dan
membawa rahmat persaudaraan antara ahli komuniti sekolah sehingga

lahirnya manusia yang bertakwa.

Merujuk Syariat

Dalam kepimpinan Islam, iltizam terhadap perancangan organisasi
amat penting selagi ia tidak melanggari batasan-batasan syara’ (al-Qasas
28:77; al-Imran 3:110). Dalam mempertahankan misi organisasi ini ternyata
pegangan terhadap syariat Islam sebagai prinsip bukan saja membawa imej
kesucian ajaran Islam tetapi ia juga akan membentuk keperibadian pekerja,
cara bekerja dan ketelusan dalam hubungan dengan keseluruhan ahli
komuniti (al-Ahzab 33:21; al-Nur 24:55). Elemen utama yang dibincangkan
dalam mendasarkan setiap keputusan berlandaskan syariat ialah pelaksanaan
konsep amar makruf nahi mungkar dalam kalangan komuniti sekolah (al-
Anbiya’ 21:33). Pelaksanaan amar makruf nahi mungkar membawa maksud
bahawa kepimpinan pengetua perlu mendidik ahli-ahli komuniti berpegang
dengan ajaran Islam sepenuhnya dan dalam masa yang sama memperbaiki,
menegur, menghalang dan memastikan setiap perilaku yang bertentangan
dengan Islam tidak dilakukan oleh warga sekolah (al-Ahzab 33:39). Untuk
memastikan prinsip merujuk kepada syariat ini dapat dilaksanakan, maka

kepimpinan sekolah perlu memastikan ia berlaku dengan penuh hikmah dan

bijaksana agar keseluruhan ahli komuniti sekolah dapat memahami signifikan

setiap hukum yang di syariatkan dalam Islam.

Syura

Amalan syura merupakan antara bentuk perintah Allah SWT terhadap
mereka yang memikul tanggung jawab kepimpinan agar menjadikannya
sebagai medan perbincangan sebelum membuat sesuatu keputusan (al-Imran
3:159). Dalam prinsip ini beberapa eleman utama perlu di pastikan berlaku
seperti kebebasan memberikan pendapat, sentiasa bersikap terbuka dalam
perbincangan, mengutamakan kesepakatan hasil perbincangan dan saling
mempercayai antara satu sama lain atas dasar ketakwaan terhadap Allah
SWT. Justeru itu pemimpin sekolah perlu mempunyai sifat keterbukaan
untuk mendengar pandangan dan pendapat guru-guru sebelum membuat
sesuatu keputusan (al-Syura 42:38). Kepimpinan sekolah yang sentiasa
istigamah dengan amalan syura dilihat berjaya menzahirkan budaya kerja
yang berintergriti dan amanah kerana sentiasa berusaha mencari keputusan

yang terbaik seperti yang dituntut oleh Islam (al-Ahqgaf 46:12-13).

Pembinaan Insan

Pembinaan insan merupakan satu tanggung jawab kepimpinan untuk
memastikan perkembangan ilmu dan pengetahuan sama ada dalam bidang
fardu ain ataupun fardu kifayah berlaku dalam kalangan ahli organisasi
mereka. Ini bermakna secara prinsipnya pemimpin bukan sahaja perlu
memperteguhkan organisasi tetapi mereka juga perlu mendidik ahli-ahli
organisasi (al-Imran 3:110). Elemen-elemen yang diperhatikan dalam prinsip
pembinaan insan ialah proses tarbiyyah, kesinambungan dakwah islamiah,
pembinaan kualiti diri dan peningkatan pengetahuan dalam pelaksanaan amal

ibadah. Justeru itu, kepimpinan sekolah perlu memastikan pentarbiyahan

guru dan murid adalah dibawah tanggung jawab mereka (al-Nahl 16:97).
Kegagalan mewujudkan program budaya ilmu dalam kalangan warga sekolah
tentunya akan merencatkan proses pembinaan tarbiyyah yang menjadi nadi
kekuatan umat Islam (al-Zariyat 51:56). Oleh yang demikian, kepimpinan
sekolah perlu memimpin usaha-usaha dakwah ini untuk memastikan sekolah

menjadi tempat penyuburan ilmu dunia dan akhirat.

Kesemua prinsip-prinsip kepimpinan Islam ini akan menjadi pemboleh ubah
bebas dalam kajian ini. Sementara pemboleh ubah bersandar pula memberi fokus
kepada lima atribut KPP yang digunakan oleh Hord (1997) iaitu perkongsian
kepimpinan dan kepimpinan menyokong, perkongsian nilai, visi dan misi,
pembelajaran kolektif dan pengaplikasian, perkongsian amalan personal dan
sokongan organisasi.  Atribut-atribut KPP ini turut disokong oleh Teori
Pembangunan Sosial yang berasaskan premis bahawa manusia adalah bersifat sosial
dan memerlukan situasi kolektif dan kolaboratif untuk membangun (Vygotsky,
1978). Lima atribut KPP yang dikaji ialah:

a) Perkongsian Misi dan Visi

Perkongsian ini menjurus kepada kerjasama kepimpinan sekolah dan
guru-guru yang sentiasa menyokong antara satu sama lain semata-mata untuk
mencapai matlamat yang ditetapkan (Hord 1997). Perkongsian nilai, misi
dan visi ini bukan sahaja bermakna bersetuju dengan idea yang baik tetapi ia
lebih memerlukan ahli organisasi mengenal pasti keperluan dan kepentingan
visi tersebut terhadap keseluruhan individu dan organisasinya. Louis et al.
(1995) menjelaskan bahawa dalam perkongsian ini mereka bukan sahaja
bersama-sama menetapkan misi dan visi tetapi berbincang bagaimana untuk

melaksana dan menjayakan visi dan misi tersebut.

Perkongsian Kepimpinan dan Kepimpinan Menyokong

Perkongsian kuasa tidak hanya dimonopoli oleh kepimpinan sekolah
sahaja tetapi ia turut melibatkan semua warga komuniti yang lain. Mengikut
pola tradisional iaitu pengetua hanya mentadbir, guru hanya mengajar dan
pelajar hanya belajar perlu berubah kepada perkongsian kepimpinan secara
kolektif (King & Newmann, 2001). Kepimpinan guru dapat dibentuk dan
melalui perkongsian kuasa ini akan membentuk satu pasukan kerja yang kuat
untuk penambahbaikan sekolah. Hord (1997) turut menjelaskan bahawa
pengetua sebagai pentadbir sekolah juga turut bersifat positif dengan
menerima pandangan dan memberikan sokongan yang sepenuhnya kepada

guru untuk memastikan penambahbaikan sekolah sentiasa berlaku.

Pembelajaran Kolektif dan Pengaplikasian

Pembelajaran secara kolektif adalah proses penerokaan ke arah
penambahbaikan dalam organisasi. Pendekatan ini membolehkan ahli
komuniti berkongsi pengetahuan, pengalaman dan kefahaman bersama rakan-
rakan guru yang lain. Fullan (1998) dan Hargreaves (2006) menjelaskan
bahawa pembelajaran secara kolektif ini melebihi aktiviti bekerjasama kerana
ia melibatkan perkongsian hasil penemuan dan hasil yang didapati daripada
proses pembelajaran yang baru. la juga dapat membantu komuniti membina
pengetahuan yang lebih bermakna berbanding pembelajaran secara individu.
Hord (1997) turut menghuraikan bahawa semua warga komuniti perlu
menjadikan budaya kolaboratif sebagai asas dalam bekerja untuk
meningkatkan mutu dan kaedah pengajaran berdasarkan matlamat akhirnya

ialah untuk kejayaan murid.

Perkongsian Amalan Personal

Atribut perkongsian amalan personal ini merangkumi amalan-amalan
seperti budaya berfikir secara reflektif, melakukan penyelidikan,
pembelajaran secara kolaboratif, pertukaran kepakaran di segi bahan dan
kaedah pembelajaran dilakukan bertujuan untuk mempertingkatkan
keberkesanan pembelajaran. Andrews & Lewis (2002) menyatakan bahawa
proses ini akan mematangkan individu dalam komuniti tetapi yang paling
utama ialah mereka sentiasa peka terhadap kehendak dan keperluan semasa
pembelajaran. Justeru itu, Bolam et al. (2005) dan Hord (1997) menjelaskan
bahawa tenaga-tenaga pakar di sekolah perlu berkongsi pengetahuan dan
pengalaman bersama-sama ahli komuniti yang lain untuk memastikan

pembelajaran dan pengajaran guru meningkat.

Sokongan Organisasi

Atribut sokongan organisasi menggambarkan  sokongan  padu
daripada organisasi sama ada daripada kepimpinan organisasi dan rakan
sejawat ataupun dalam bentuk kemudahan prasarana dalam persekitaran
organisasi sendiri. Bolam et al. (2005) menyatakan bahawa sokongan
kemanusiaan menunjukkan sikap ahli komuniti yang sentiasa mengambil
berat dan prihatin  sesama ahli komuniti dalam usaha-usaha
mempertingkatkan penambahbaikan sekolah dan pencapaian murid. Selain
itu, organisasi sendiri perlu memperlengkapkan segala kemudahan prasarana
sebagai tanda sokongan terhadap usaha-usaha tersebut. Huffman & Hipps
(2003); Andrews & Lewis (2002) dan Hord (1997) menjelaskan bahawa
kepimpinan organisasi perlu memberikan sokongan sama ada dalam bentuk
sokongan moral, motivasi, semangat serta kemudahan-kemudahan prasarana

kerana pelaksanaan KPP memerlukan komitmen secara kolektif untuk

membentuk organisasi pembelajaran bersama-sama infrastuktur bagi

melicinkan proses pembelajaran.

Kerangka konseptual kajian turut menjelaskan pelaksanaan atribut-atribut
KPP di sekolah yang akan dilihat melalui pelaksanaannya dalam kalangan
kepimpinan sekolah dan guru-guru serta sejauh mana pelaksanaan elemen-elemen
prinsip kepimpinan Islam dalam kalangan pengetua membantu pembentukannya di

sekolah.

1.8 Kepentingan Kajian

Kajian ini mempunyai beberapa kepentingan yang boleh dimanfaatkan oleh
perbagai pihak sama ada pihak sekolah, Bahagian Pendidikan Guru, KPM, Institut
Aminudin Baki, Bahagian Pendidikan Islam, KPM, penyelidik-penyelidik dan
organisasi-organisasi kerajaan dan bukan kerajaan di dalam negara kerana kajian ini
menjadikan pelaksanaan prinsip-prinsip kepimpinan Islam dalam kepimpinan
organisasi sebagai asas kajian. Melalui kajian ini juga, ia diharapkan dapat
memberikan satu anjakan pemikiran bahawa prinsip-prinsip kepimpinan Islam
adalah relevan untuk diguna pakai pada setiap waktu dan tempat kerana ia bersifat
universal seperti memastikan kepimpinan organisasi bergerak secara bersepadu,
mementingkan konsep syura dan dalam masa yang sama sentiasa mempertingkatkan

pembinaan insan dalam organisasi.

Kajian ini juga diharapkan dapat membuka minda dan kesedaran para
pendidik dan pentadbir sekolah bahawa kepimpinan pengurusan sekolah yang
menjadikan landasan Islam mampu meningkatkan pencapaian akademik murid. Ini

kerana, sekolah-sekolah yang terpilih dalam kajian ini merupakan antara SMKA

yang telah mencapai prestasi cemerlang dalam bidang akademik.  Malah,
pelaksanaan Falsafah Pendidikan Islam yang diterjemahkan dalam bentuk aplikasi
oleh kepimpinan sekolah dan komunitinya didapati berjaya membentuk satu
persekitaran yang harmonis serta akhirnya membantu pembentukan minda, akhlak
dan peningkatan akademik murid. Oleh itu matlamat kepimpinan sekolah untuk
merealisasikan penambahbaikan sekolah di segi pembelajaran dan sahsiah akan

terhasil apabila budaya Islam terbentuk di sekolah.

Sementara itu, kajian ini juga diharapkan dapat membantu pihak KPM untuk
memantau kejayaan dan kegagalan pembentukan akhlak dalam kalangan murid.
Pelaksanaan kepimpinan dan budaya hidup Islam yang berlaku di sekolah-sekolah
kajian dijangkakan mampu memberikan keyakinan dan dorongan kepada KPM untuk
menjadikan kepimpinan Islam sebagai model dalam kursus-kursus kepengetuaan.
Pendekatan cara hidup Islam yang diterapkan oleh kepimpinan sesebuah organisasi
dengan penuh rasa tanggungjawab dan amanah akan memberikan pulangan yang
bermakna terhadap organisasi tersebut. Kajian sebelum ini oleh Sarimah et al.
(2011) terhadap amalan penghayatan akhlak dalam kalangan pelajar Islam sekolah-
sekolah seluruh negeri Selangor mendapati pelajar-pelajar dari SMKA telah
mencatatkan skor min tertinggi jika dibandingkan dengan pelajar-pelajar sekolah
lain. Ini memberikan satu gambaran bahawa kajian di kesemua SMKA ini berupaya

memberikan satu dapatan yang amat bernilai untuk KPM.

Selain itu, kajian ini juga diharapkan dapat mencetuskan satu dimensi baru
dalam pendidikan negara iaitu kewujudan KPP yang memperlihatkan peranan ahli
komuniti di sekolah yang saling bekerjasama dalam usaha untuk mempertingkatkan
kecemerlangan murid. Lebih menarik lagi ialah atribut-atribut yang dijadikan asas
kepada pelaksanaan KPP merupakan perkara yang sentiasa dibahaskan oleh Islam
kerana sesuatu perancangan dan tindakan perlu berasaskan kepada syura dan
dilaksanakan secara berjamaie atau teamwork (al-Saf 61:4). Ini bermakna, Islam
telah menyediakan ruang dan cara bekerja untuk umatnya melaksanakan sesuatu

yang terbaik untuk mempertingkatkan pencapaian organisasi. Oleh itu, pihak

Bahagian Pendidikan Guru, KPM boleh menjadikan kajian ini sebagai bench mark

terhadap pelaksanaan KPP di negara ini.

Sementara itu, hasil kajian ini juga diharapkan dapat mencetuskan lebih
banyak lagi kajian dan literatur tentang proses penambahbaikan sekolah melalui
pelaksanaan KPP yang dipercayai mampu mewujudkan satu suasana amal jamaie
yang kuat dalam kalangan warga pendidik demi peningkatan pencapaian akademik

murid.

Akhirnya, dapatan kajian juga mampu membantu Bahagian Pendidikan
Islam, KPM mengatur strategi ke arah memastikan matlamat Falsafah Pendidikan
Islam diaplikasikan dalam pentadbiran dan pembentukan budaya di seluruh SMKA
melalui sistem pemantauan yang berterusan dan dalam masa yang sama memastikan
langkah-langkah penambahbaikan sekolah sentiasa berjalan seiring dengan inspirasi

Islam yang sentiasa mementingkan kecemerlangan umatnya.

1.9 Batasan Kajian

Kajian ini dilakukan di lapan buah SMKA yang berada di Semenanjung
Malaysia sahaja. Pemilihan sekolah yang dijadikan lokasi kajian berdasarkan kepada
empat zon yang dikenalpasti iaitu zon utara, timur, barat dan selatan. Setiap zon
akan diwakili oleh dua buah SMKA yang dipilih melalui pencapaian terbaik dalam

keputusan peperiksaan Sijil Pelajaran Malaysia (SPM) 2009.

Seramai lapan orang pengetua, lapan orang guru penolong kanan dan
kesemua guru yang bertugas di lapan buah SMKA terpilih daripada setiap zon kajian
akan menjadi responden kajian ini. Kajian secara mix method ini menggunakan

kaedah pengumpulan data secara kuantitatif dan kualitatif. Kajian secara kuantitatif

melalui pengedaran soal selidik hanya melibatkan guru-guru sahaja sementara kajian
secara kualitatif yang melibatkan sesi temu bual dan pemerhatian pula hanya
dibataskan kepada lapan orang pengetua dan lapan orang guru penolong kanan

daripada lapan buah sekolah yang terpilih mewakili zon-zon kajian.

Kajian ini hanya menyentuh berkaitan pelaksanaan tujuh prinsip kepimpinan
Islam sahaja yang diadaptasikan daripada kefahaman melalui al-Quran, al-Sunnah,
sirah kehidupan Rasulullah SAW dan pandangan ulama Islam, Ibn Taimiyyah
(1971).  Sementara kajian berkenaan atribut-atribut Komuniti Pembelajaran
Profesional (KPP) pula hanya ditinjau dari segi pelaksanaan lima atribut yang telah
digariskan oleh Hord (1997).

1.10 Definisi Konsep dan Operasional Kajian

Untuk memperjelaskan kefahaman terhadap konsep-konsep yang digunakan

dalam kajian ini. Berikut dinyatakan definisi frasa-frasa utama tersebut:

1.10.1 Amalan

Amalan merupakan satu gerak kerja seharian yang dilakukan secara istiqgamah
oleh seseorang berasaskan pegangan yang difahami. Dalam kajian ini, amalan
dikhususkan terhadap pelaksanaan prinsip kepimpinan Islam dalam kalangan
pengetua semasa mereka mentadbir sekolah seperti berpegang kepada akidah,

keadilan, amal jamaie, syura, ihsan, pembinaan insane dan merujuk syariat.

1.10.2 Atribut

Atribut adalah sifat khusus terhadap seseorang ataupun sesuatu benda.
Atribut dalam kajian ini merujuk kepada sifat khusus yang terdapat pada Komuniti
Pembelajaran  Profesional iaitu perkongsian kepimpinan dan kepimpinan
menyokong, perkongsian misi dan visi, perkongsian amalan personal, pembelajaran

kolektif dan pengaplikasian serta sokongan organisasi.

1.10.3 Pengetua

Pengetua bermaksud orang yang mengetuai kepada satu jawatan dalam
struktur organisasi sekolah menengah yang merupakan ketua eksekutif dan
pemimpin sekolah bagi menjalankan tugas mengurus, memimpin dan mentadbir
sekolah menengah. Pengetua merupakan kakitangan utama di peringkat sekolah
berdasarkan peranannya sebagai pemimpin, pentadbir dan pengurus sekolah.
Sebagai pengetua yang dilantik oleh KPM, mereka perlu bertanggungjawab terhadap
perkara yang berlaku di sekolah dan persekitarannya (Jemaah Nazir Sekolah-Sekolah
Persekutuan, KPM, 1993). Dalam kajian ini, pengetua yang dirujuk ialah pengetua-
pengetua yang berkhidmat di SMKA yang mewakili zon utara, timur, barat dan

selatan Semenanjung Malaysia.

1.10.4 Kepimpinan Islam

Kepimpinan Islam bermaksud satu proses menggerakkan sekumpulan
manusia untuk memenuhi kehendak Islam bagi jangka masa pendek dan panjang
yang mampu menghasilkan satu wawasan untuk menuju matlamat Islam
(Berhanundin, 1977). Dalam kajian ini, kepimpinan Islam adalah merujuk kepada
bentuk kepimpinan yang digariskan oleh Allah SWT di dalam al-Quran dan al-

Sunnah. Oleh itu prinsip utama dalam kepimpinan Islam ialah memastikan

pemimpin tersebut berpandukan kepada al-Quran dan al-Sunnah dalam mengatur
segala tindak tanduk kepimpinannya.

1.10.5 Prinsip-prinsip Kepimpinan Islam

Prinsip kepimpinan Islam merupakan prinsip-prinsip kepimpinan yang
dipetik daripada al-Quran, al-Sunnah, sirah perjalanan kehidupan baginda Rasulullah
SAW dan para sahabat. Antara prinsip-prinsip utama kepimpinan Islam yang
dibincang dalam kajian ini ialah bepegang kepada akidah tauhid (al-Lail 92:5-7),
keadilan (al-Maidah 5), syura (al-Bagarah 2:148), amal jamaie (al-Saff 61:4), ihsan
(al-Zariyat 51:56), pembinaan insan (al-Imran 3:110) dan sentiasa merujuk kepada
syariat (al-Qasas 28:77).

1.10.6 Komuniti Pembelajaran Profesional (KPP)

Satu proses yang berterusan di mana guru-guru dan pentadbir bekerja secara
kolaboratif untuk berkongsi meningkatkan mutu dan kaedah pengajaran di mana
matlamat akhirnya ialah untuk peningkatan pencapaian akademik murid (Hord,
1997). KPP telah telah di kenalpasti sebagai salah satu cara yang efektif untuk
melakukan perubahan ke arah penambahbaikan sekolah dengan memberikan guru-
guru peluang untuk berbincang secara kolaboratif, mengenalpasti matlamat, visi dan
mengaturkan pelan tindakan untuk mencapai matlamat yang ditetapkan (Camilleri,
2008; Nuguera, 2004). Antara atribut utama KPP yang dirujuk dalam kajian ini ialah
perkongsian kepimpinan dan kepimpinan menyokong, perkongsian visi dan misi,
pembelajaran kolektif dan pengaplikasiannya, sokongan organisasi dan perkongsian

amalan-amalan personal.

1.10.7 Sekolah Menengah Kebangsaan Agama (SMKA)

Sekolah Menengah Kebangsaan Agama merupakan rangkaian sekolah yang
diselia sepenuhnya di bawah Bahagian Pendidikan Islam, KPM. Teras utama
pembelajaran di SMKA adalah berasaskan kepada Falsafah Pendidikan Islam yang
dibentuk oleh KPM. Sementara kepimpinan utama SMKA dipimpin oleh seorang
pengetua yang mempunyai latar belakang pengajian Islam. Dalam kajian ini,
sebanyak lapan buah SMKA yang mewakili zon utara, timur, barat dan selatan
semenanjung Malaysia telah dipilih berdasarkan pencapaian dalam keputusan
peperiksaan SPM 2009.

1.11 Penutup

Secara keseluruhannya bab ini telah membincangkan persoalan utama kajian
seperti latar belakang masalah, pernyataan masalah, kerangka teoritikal kajian,
objektif kajian, persoalan kajian, kepentingan kajian dan definisi konsep dan
operasional.  Berasaskan perbincangan tersebut, dua teori utama iaitu Teori
Perubahan Sosial (Ibn Khaldun, 1960) dan Teori Pembangunan Sosial (Vgotsky,
1978) akan menjadi asas kepada kajian ini. Selain itu, perihal kepimpinan sekolah
yang tidak berpegang kepada nilai-nilai Islam dalam memimpin, dilihat sebagai
permasalahan utama kajian dan seterusnya menjadi asas terhadap pembinaan objektif

dan persoalan-persoalan kajian.

